
 MT 

SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Kontroll 

tal-Baġit, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jieħu nota tal-konklużjoni tal-Qorti tal-Awdituri li l-pagamenti għas-sena li ntemmet fil-

31 ta’ Diċembru 2011 għar-riċerka u politiki interni oħra kienu affettwati minn żbalji 

materjali u li s-sistemi eżaminati ta’ superviżjoni u kontroll għar-riċerka u politiki interni 

oħra kienu parzjalment effettivi; jiddispjaċih li r-rapport tal-Qorti tal-Awdituri ma jagħti l-

ebda informazzjoni dettaljata dwar l-infiq għall-qasam tal-libertà, is-sigurtà u l-ġustizzja; 

2. Jilqa’ ż-żieda fil-livell tal-implimentazzjoni tal-impenji fil-baġit għall-qasam tal-libertà, 

is-sigurtà u l-ġustizzja li laħaq is-97,74 % kif ukoll iż-żieda fil-livell tal-implimentazzjoni 

tal-pagamenti li laħaq it-93,10 % fl-2011; 

3. Jissottolinja l-importanza kbira tal-Kapitolu 18 02 – Solidarjetà – Fruntieri esterni, ritorn, 

politika dwar il-viża u l-moviment liberu tal-persuni għas-sigurtà u l-ekonomija tal-

Unjoni; jistieden lill-Kummissjoni ttejjeb il-pjanifikazzjoni baġitarja tagħha; 

4. Jieħu nota tar-riservi espressi mid-Direttorat Ġenerali tal-Kummissjoni għall-Affarijiet 

Interni fir-rapport annwali tiegħu dwar l-attività tal-2011 rigward ir-riskji għar-

reputazzjoni kkawżati minn dewmien fl-implimentazzjoni tas-SIS II; jieħu nota wkoll tar-

riskju finanzjarju li jirriżulta mir-rata residwa ta’ żbalji fil-popolazzjoni mhux awditjata 

ta’ għotjiet għall-programmi finanzjarji ''Prevenzjoni, Stat ta' Tħejjija u Maniġġar tal-

Konsegwenzi tat-Terroriżmu u riskji oħra relatati mas-Sigurtà"u "Prevenzjoni u ġlieda 

kontra l-Kriminalità"; jitlob lill-Kummissjoni taħdem fuq il-miżuri korrettivi mħabbra. 

